
	Ուսումնասիրելով Ձեր կողմից ներկայացված՝ «Հայաստանի Հանրապետության կողմից երրորդ երկրներ արտահանման դեպքում արգելված ապրանքախմբերի ցանկը հաստատելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
1. Նախագծի բովանդակությունից պարզ չէ՝ առաջարկվող արգելքը կիրառվելու է միայն Հայաստանի Հանրապետության, թե նաև այլ երկրի ծագում ունեցող ապրանքների, նկատմամբ: Եթե արգելքը նախատեսվում է կիրառել ՀՀ ծագում ունեցող ապրանքների նկատմամբ, ապա առաջարկում ենք՝
· Նախագծի վերնագիրը շարադրել հետևյալ խմբագրությամբ՝ «Հայաստանի Հանրապետության տարածքից Եվրասիական տնտեսական միության անդամ չհանդիսացող պետություններ արտահանման դեպքում Հայաստանի Հանրապետության ծագում ունեցող արգելված ապրանքների ցանկը հաստատելու մասին»,
· Նախագծի 1-ին կետը շարադրել հետևյալ խմբագրությամբ՝ «Հայաստանի Հանրապետության տարածքից Եվրասիական տնտեսական միության անդամ չհանդիսացող պետություններ արտահանման դեպքում Հայաստանի Հանրապետության ծագում ունեցող արգելված ապրանքների ցանկը՝ համաձայն հավելվածի»,
· Նախագծի հավելվածով ներկայացված ցանկի վերնագիրը շարադրել հետևյալ խմբագրությամբ՝ «Հայաստանի Հանրապետության տարածքից Եվրասիական տնտեսական միության անդամ չհանդիսացող պետություններ արտահանման դեպքում Հայաստանի Հանրապետության ծագում ունեցող արգելված ապրանքների»:
2. Նախագծի 2-րդ մասում «խորհրդին» բառն առաջարկում ենք փոխարինել «հանձնաժողովին» բառով,
3. Նախագծի 3-րդ մասում «Պետական եկամուտների կոմիտեի» բառերից առաջ առաջարկում ենք լրացնել «Հայաստանի Հանրապետության» բառերը:
4. Նախագծի հավելվածով ներկայացված ցանկի «Ապրանքախմբի անվանումը» բառերն առաջարկում ենք փոխարինել «Ապրանքի անվանումը» բառերով:

